
জনক।
৫




অগ্রজ, অনুজ কিংবা অন্য পরিজন

যদি বলে প্রতিকূলে মাতার বচন,

সে বাণী বিষের সম জীবন-নাশন

ভাবিয়া, ত্যজহ সদা ওহে শিশুগণ!

হউক জলধি-জলে কায় নিমগন,

প্রবল অনল কিংবা নাশুক জীবন,

বিষাক্ত বিশিখে হৌক হিয়া-বিদারণ

তথাপি জননী-বাণী করোনা হেলন।





 





জনক।




কে তব পালন তরে, করে অনুক্ষণ

শোণিতে সলিল করি ধন উপার্জ্জন?

বিদেশে স্বদেশ সম করে বিচরণ

বিয়োগ-রোগের ভয় না করি কখন?

কে তব মানস-ভূমি (হেরি সুসময়),

কর্ষণে কণ্টক নাশি করে শোভাময়?

তাহে উপদেশ-বীজ করিয়া বপন

সুফলের আশে কে বা করয়ে যতন?

তাহাতে অঙ্কুর মরি হেরি কোন্ জন

আনন্দ-নীরধি-নীরে হয় সুমগন?

